
BIKARYER OILALARDA 
GENDER ROLLAR 
INTEGRATSIYASI 

JARAYONIDAGI PSIXOLOGIK 
OMILLAR

Ishboboyeva Gulbarchin Rustam qizi
“Oila va gender” ilmiy-tadqiqot instituti

2-bosqich tayanch doktoranti (PhD)

Annotatsiya: Hozirgi davrda jamiyatda oila institutining ijtimoiy qadriyat sifatidagi ahamiyati yanada chuqur anglan-
moqda. Ijtimoiy hayotning iqtisodiy, madaniy hamda mehnat munosabatlari sohasidagi tub dinamik oʻzgarishlar oilaviy 
hayot tarziga ham bevosita ta’sir koʻrsatmoqda. Ayniqsa, XXI asr boshidan boshlab jamiyatda bikaryer oilalar sonining 
keskin ortgani kuzatilmoqda. Bikaryer oilalar shakllanishining asosi ayolning jamiyatdagi ijtimoiy maqomi va kasbiy faol-
ligidagi sezilarli oʻzgarishlar bilan bevosita bogʻliq. Er va xotinning professional rejalari teng ahamiyatga ega deb qabul 
qilinadi, va ular oʻz martabasi bilan birga oila qadriyatlarini ham muvozanatli tarzda olib borishga harakat qiladilar.

Kalit so‘zlar: Bikaryer oila, shaxslararo munosabatlar, shaxsiy qadriyatlar, nikoh, turmush oʻrtoqlar, oilaviy model, gender 
rollar taqsimlanishi, oilaviy hayotdan qoniqish.
Abstract: In the present era, the significance of the family institution as a social value is increasingly being deeply recog-
nized in society. Profound dynamic changes in social life, including in economic, cultural, and labor relations, are directly 
impacting the lifestyle of families. In particular, since the beginning of the 21st century, there has been a sharp increase in 
the number of bicareer families. The formation of such families is directly linked to significant changes in women’s social 
status and professional activity. The professional plans of both husband and wife are considered equally important, and 
they strive to balance their careers with family values.

Key words: Bicarrier family, interpersonal relationships, personal values, marriage, spouses, family model, gender role 
distribution, satisfaction with family life.
Аннотация: В настоящее время в обществе всё глубже осознаётся значение института семьи как социальной 
ценности. Глубокие динамические изменения в социальной жизни, включая экономические, культурные и тру-
довые отношения, напрямую влияют на образ жизни семьи. Особенно с начала XXI века наблюдается резкий 
рост числа бикарьерных семей. Формирование таких семей напрямую связано с существенными изменениями в 
социальном статусе и профессиональной активности женщин. Профессиональные планы мужа и жены считаются 
равноценными, и они стремятся сбалансировано совмещать карьеру с семейными ценностями.

Ключевые слова: Бикарьерная семья, межличностные отношения, личностные ценности, брак, супруги, модель 
семьи, распределение гендерных ролей, удовлетворенность семейной жизнью.

KIRISH
Bikaryer oilalarning nikoh, shaxsiy qadriyatlar va naslni davom ettirishga boʻlgan munosabati jamiyatning 

ayniqsa jiddiy muammolaridan biri boʻlib, mamlakat holati, respublika demografik rivojining kelajagi bilan bevo-
sita bogʻliqdir. Bikaryer oila - bu turmush oʻrtoqlarning har ikkisi ham mehnat faoliyatida qatnashadigan, jamoat 
sohasida oʻzini oqlash va professional oʻsishga intiladigan oilaviy birlikdir. Bunday oilalar modeli turmush 
oʻrtoqlarning uy xoʻjaligi ishlarini teng taqsimlashi, bir-birlarining kasbiy manfaatlariga hurmat bilan yondashishi, 
oʻzaro bagʻrikenglik, yordam va doimiy qoʻllab-quvvatlash kabi tamoyillarga asoslanadi [3].

Bikaryer oilalarning va nikoh institutiga boʻlgan munosabati hamda oilaviy-nikoh munosabatlarining 
yoshlarning axloqiy tizimi turli darajadagi faollik kasb-hunar va hozirgi davlat, jamiyat hamda ilm-fan diqqat 
markazida boʻlib kelmoqda. Hozirgi kunda bikaryer oilalardagi gender rollar taqsimlanishi tadqiq etish orqali 
oilaviy hayotdan qoniqish, oilada rollarning toʻgʻri taqsimoti sodir boʻlishi mumkin. Borgan sari murakkablashib 
borayotgan umumiy ijtimoiy-madaniy va iqtisodiy-ishlab chiqarish munosabatlari turli xil faoliyat turlari (mehnat, 
ijtimoiy, dam olish, oilaviy, ta’lim va boshqalar) oʻrtasida optimal muvozanatni topish muammosini tobora 
dolzarblashtirmoqda. Ushbu umumiy muammoning oʻziga xos koʻrinishlaridan biri bu oila va ish oʻrtasidagi 
optimal muvozanatni izlashdir [2].

MAVZUGA OID АDABIYOTLAR SHARHI
Hozirgi davrda oilaviy hayot siklining barcha bosqichlarida - nikohdan oldingi davrdan tortib, oilaning shakl

lanishi, rivojlanishi hamda parchalanishiga qadar boʻlgan jarayonlarda - muhim oʻzgarishlar kuzatilmoqda. 
Ushbu bosqichlarning har birida roʻy berayotgan ijtimoiy va psixologik oʻzgarishlar oilaviy munosabatlarning 
mazmuni va sifati bilan chambarchas bogʻliq. Xususan, zamonaviy oilalarda keng tarqalgan bikaryer modeli 
- ya’ni, er va xotinning ikkalasi ham faol mehnat bilan shugʻullanadigan oilaviy tuzilma - turmush munosa-
batlarining shakllanishi va rivojlanishiga turlicha ta’sir koʻrsatmoqda. Bunday oilaviy modelda munosabatlar 
faqat shaxsiy xususiyatlarga emas, balki tashqi omillarga ham kuchli darajada bogʻliq boʻladi. Bikaryer oilalar 
ijtimoiy va madaniy oʻzgarishlarning muhim ifodasi hisoblanadi, bu esa jamiyatdagi gender rollarining evolyut-
siyasini yaqqol koʻrsatadi. Zamonaviy jamiyatda ularning roli va ahamiyati tobora oshib borayotganini koʻrish 
mumkin. Psixologiya sohasida jinslar va ularning ijtimoiy rollari doimiy ravishda alohida e’tibor markazida boʻlib 
kelmoqda [5].

AQShdagi oʻzgarishlar ijtimoiy-psixologik munosabatlar orqali yaqqol ifodalanadi. 1938-yilda oʻtkazilgan 
soʻrov natijalariga koʻra, faqatgina besh amerikalikdan biri, agar erning moddiy ta’minoti yetarli boʻlsa, turmush 
qurgan ayolning biznes yoki sanoat sohasida ishlashini ma’qullagan. Biroq 1993-yilga kelib bu koʻrsatkich 
tubdan oʻzgardi: soʻrovda qatnashganlarning 86 foizi bunday ayollarni qoʻllab-quvvatlashini bildirgan. Shu bilan 
birga, ijtimoiy ongda an’anaviy oilaviy rollar haqidagi tasavvurlar saqlanib qolgan: respondentlarning uchdan 
ikki qismi bolalar uchun ideal oilaviy model sifatida otaning ishlashi, onaning esa uyda bolalar bilan shugʻulla-
nishini afzal koʻrgan. Yuqoridagi raqamlar va tendensiyalar shuni koʻrsatadiki, bikaryer oilalar zamonaviy jami-
yatning ajralmas ijtimoiy institutiga aylanmoqda. Biroq, ularning shakllanishi va rivojlanishi hanuzgacha gender 
stereotiplari va me’yorlarga nisbatan mavjud qarama-qarshi ijtimoiy qarashlar fonida kechmoqda [7]. 

D.Frimanning ta’kidlashicha, hayotiylikni saqlab qolish uchun oila tizimi, bir tomondan, oʻzining individual 
xususiyatlari va chegaralarini mustahkamlab turishi, ikkinchi tomondan esa, oʻsish va rivojlanishga xizmat qi
luvchi ichki impulslar ta’siriga ochiq boʻlishi lozim. Shunday ekan, oila tizimini tadqiq qilishda muhim metod-
ologik vazifa uning statik va dinamik xususiyatlari oʻrtasidagi dialektik birlik va qarama-qarshilikni aniqlashdan 
iboratdir. Bu muammoni yechishda qarama-qarshiliklar birligi va kurashining dialektik qonuniga asoslanish 
maqsadga muvofiqdir.

Z.A.Yankova tomonidan oʻtkazilgan sotsiologik tadqiqotlar natijalari shuni koʻrsatadiki, soʻrovda ishtirok 
etgan ayollarning 25 foizi er-xotinlar oʻrtasida vazifalarni adolatli va teng taqsimlash zarurligini ta’kidlagan. 
Ushbu natija shuni anglatadiki, jamiyatda gender tengligi masalasiga nisbatan ijtimoiy ong asta-sekin oʻzgarib 
bormoqda. Ayollarning ushbu ulushi oila doirasida mas’uliyatlarning teng taqsimlanishi, oʻzaro tushunish va 
hamkorlik tamoyillariga asoslangan munosabatlarga ehtiyoj mavjudligini bildiradi. Bu holat, shuningdek, patri-
arxal me’yorlar ustuvor boʻlgan oilaviy modeldan bosqichma-bosqich uzoqlashish jarayoni davom etayotganini 
ham koʻrsatadi [10]. Oilada ham, kasbiy sohada ham gender muvozanatining buzilishi gender stereotiplari, 
reproduktiv munosabatlar va qadriyatlar tizimida shakllanadigan erkaklar va ayollarning gender identifikatsiyasi 
orqali namoyon boʻladi.

TADQIQOT METODOLOGIYASI
Bikaryer modelidan farqli oʻlaroq, “tenglik modeli” kasbiy faoliyatda ham, uy ishlarida ham teng ishtirok 

etishni nazarda tutadi. Bunday oilalarda oila boshligʻi yoʻq; bolalarni tarbiyalash, dam olish va boshqa masalalar 
er-xotin tomonidan birgalikda hal qilinadi.

TAHLIL VA NATIJALAR
Tadqiqotlar shuni koʻrsatadiki, gender rollarni taqsimlashda sovet modeli, garchi kichik darajada boʻlsa 

ham, hanuz mavjud. Buning sababi, er-xotinning oiladagi roli haqidagi an’anaviy gʻoyalar hali ham katta yosh-
dagilar ongida saqlanib qolganidir [1].

Oilaviy tajriba bosqichlari:

•	 Yangi turmush qurganlar – bu bosqichdagi juftliklar koʻpincha toʻy eforiyasida boʻladi, ular hali hayotdagi 
jiddiy muammolarga duch kelishlariga ishonmaydilar va hayotni romantik ruhda tasavvur qiladilar.

•	 Yosh oila - bu davrda sevgi yolgʻiz oʻzi yetarli emasligini anglay boshlaydilar. Juftliklarga oʻzaro gʻamxoʻrlik, 
tushunish va ishonch muhim ahamiyat kasb eta boshlaydi.

•	 Bola kutayotgan oila - bu bosqich munosabatlarda muhim oʻzgarishlarni keltirib chiqaradi. Juftlik yangi 
hayot tarziga moslashishi, mas’uliyat va oilaviy roldagi oʻzgarishlarni qabul qilishi lozim.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

313

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, avgust, №8-son

•	 Oʻrta yoshli oila (10 yillik birga yashash) – bu davrda munosabatlarda muntazamlik kuchayadi, ba’zan 
esa ziddiyatlar yuzaga chiqadi. Turmush tarzini qayta koʻrib chiqish, unga yangilik va umumiy manfaatlar 
qoʻshish zarur boʻladi.

•	 Katta turmush qurgan oila – bu bosqichda umumiy manfaatlar, murosaga kelish va samarali muloqot 
yuritish qobiliyati asosiy oʻringa chiqadi.

•	 Keksa oilalar (nabiralar dunyoga kelgan davr) – bu davr oilaviy hayotga yangi ma’no kiritadi. Nevaralar 
bilan munosabatlar, oilaviy iliqlik va yangi avlodga boʻlgan mehr oilaviy aloqalarni mustahkamlaydi [8]. 

Bikaryer oilalarda rollarning taqsimlanishida, bola tarbiyasi (2,48), oiladagi emotsional muhit (2,46), oilaning 
moddiy tа’minlanishi (2,38), kо‘ngil ochishlarni tashkil qilinishi (2,39), uy sohibi va sohibasi (2,60), jinsiy sheriklik 
(2,46) hamda oiladagi ichki madaniyatni uyushtirish (2,46) kabilar oilada rollar teng taqsimlanganini kо‘rsat-
moqda. Bundan kelib chiqadiki, bikaryer oilalada rollar taqsimlanishi karyera hamda oila balansini er va xotin 
bir maromda dinamik ushlashi evaziga sodir bо‘ladi.

Er-xotinlik va ota-onalik vazifalariga, turmush oʻrtogʻi va farzandlariga munosabatlar shkalasida ahamiyatli 
farqlar qayd etildi (U=46197,5; p<0,05). Erkaklik, oiladagi boshliqlik roliga ustanovka baland boʻlgani bois, 
erkaklarda turmush oʻrtogʻiga va farzandlariga munosabat muhim ahamiyat kasb etar ekan. Shuningdek, erkak
larda “erlik” va “otalik” rolini idrok etib, rolli funksiyalarni bajarishda ishdan boʻsh vaqt ajratishga intilish, oilaviy 
muammolarni ish bilan bogʻliq muammolarga kombinatsiyalashtirmasdan bir maromda olib borish yaqqolroq 
namoyon boʻladi.

Bikaryer oilalardagi gender rollar taqsimlanishining psixologik xususiyatlarini oʻrganishda etnomadaniy 
omilning rolini ham inobatga olish darkor. Oilada rollarning taqsimlanishi metodikasining viloyat kesimi boʻyicha 
farqlari oʻrganilganda bola tarbiyasi (H=3,617; p>0,05), oiladagi emotsional muhit “Psixoterapiya” (H=0,079; 
p>0,05), oilaning moddiy ta’minlanishi (H=1,345; p>0,05), koʻngil ochishlarni tashkil qilinishi (H=0,060; p>0,05), 
uy sohibi va sohibasi (H=2,165; p>0,05) hamda jinsiy sheriklik (H=2,571; p>0,05) kabi shkalalarda ishonchli 
farqlar qayd etilmadi. Bundan koʻrinadiki, etnomadaniy omilning ta’siri oiladagi rollarning taqsimlanishida muhim 
indikator boʻlmasligi mumkin. Bola tarbiyasi jihatidan koʻproq e’tibor Qashqadaryo viloyatidagi oilalarda sal 
ustunlik qayd etib, bu ulardagi bola tarbiyasida mustaqillik, bolaning erkin rivojlanishiga yoʻl berishning koʻproq 
koʻlamda namoyon boʻlganligi bilan ham tushuntirilishi mumkin. Oiladagi emotsional muhitda esa Toshkent 
viloyatidagi oilalarda biroz yuqori koʻrsatkich kuzatilib, oilalardagi er va xotinning bir-birlarini toʻliq tushunishlari, 
oilani intizomiy, xalovat maydoni sifatida koʻrilishining ustunlik kasb etishi bilan qiyoslashimiz mumkin.

Bikaryer oilalarning ijtimoiy holati hamda rollar taqsimlanishi oʻrtasidagi bogʻliqlik qonuniyatlarida qayd 
etilgan natijalarga koʻra oiladagi ichki madaniyatni uyushtirish hamda faoliyat shakli oʻrtasida salbiy korrelyat-
sion aloqadorliklar kuzatildi (r=-0,079; p˂0,05). Ushbu jihat nazdimizda, oiladagi reja qilingan tadbirlarni amalga 
oshirishda ish grafigining tanqisligi, oila va ish balansini toʻgʻri taqsimlamaslik kabi jihatlarni yuzaga chiqarishga 
imkon beradi. Bikaryer oilalarda rejalashtirilgan tadbirlar va birgalikdagi faoliyatlarni amalga oshirish jarayo
nida turmush va ish majburiyatlari oʻrtasidagi muvozanatning izdan chiqishi mumkinligini koʻrsatadi. Bu holat, 
ayniqsa, oila a’zolari orasidagi funksional rollarning notoʻgʻri taqsimlanishi bilan bevosita bogʻliq boʻlib, oilaviy 
rollar ziddiyatlarining kuchayishiga sabab boʻladi.

Mazkur holat Hochschild & Machung (1989) tomonidan oʻrganilgan “Second Shift” (Ikkinchi navbat) nazari-
yasi bilan uygʻunlashadi. Ushbu tadqiqotchilar fikricha, bikaryer ayollar ish joyidagi majburiyatlarini ado etgach, 
ikkinchi navbat ya’ni uyda bolalar, er, roʻzgʻor bilan bogʻliq ishlarni bajarishga majbur boʻladi [9]. Natijada bu 
holat psixologik toliqish, ichki oilaviy aloqa va madaniyatning susayishi bilan kechadi. Shuningdek, Greenhaus 

& Beutell (1985) ta’kidlaganidek, ish va oila oʻrtasidagi rollarning toʻqnashuvi stressning asosiy manbalaridan 
biridir. Ular tomonidan ishlab chiqilgan “Work-Family Konflikt” modeli asosida, ishdagi ortiqcha bandlik yoki 
moslashuvchanlikning yetishmasligi oilaviy hayot sifatiga salbiy ta’sir qiladi. Ichki madaniyatni mustahkam-
lashga qaratilgan harakatlar, aynan ish faoliyatining noaniqligi yoki haddan tashqari bandlik sababli sustlash-
moqda [7].

XULOSA VA TAKLIFLAR
Zamonaviy oilalarda gender rollarini oʻzgartirish tendensiyalarini aniqlash uchun oilada gender rollarini 

taqsimlashning qaysi modellari jamiyatda sodir boʻlayotgan ijtimoiy oʻzgarishlarga mos kelishini aniqlash tavsiya 
etiladi. Oilada gender rollarini taqsimlash modellarini tasniflash mezonlari davlat mafkurasi va ommaviy ongda 
oiladagi rollarning taqsimlanishiga dominant qarashlar tizimini, oila a’zolariga ma’lum daromad manbalariga 
ega boʻlish imkonini beruvchi davlatda rivojlangan ijtimoiy-iqtisodiy sharoitlar, oilaviy majburiyatlar doirasi va 
ularni turmush oʻrtoqlar oʻrtasida taqsimlash usullari, oilada vakolatlarni taqsimlash, shu jumladan, oila byudje-
tini sarflash, qimmatbaho xaridlar va bolalarni tarbiyalash boʻyicha turmush oʻrtoqlar oʻrtasidagi umumiy muno-
sabatlarni oʻz ichiga oladi. 

Bikaryer oilaning mavqeini mustahkamlashi mumkin boʻlgan bir qator omillarni ta’kidlash kerak. Bularga 
quyidagilar kiradi:

•	 ayolning ijtimoiy va siyosiy hayotda ishtirok etish huquqi va amaliy imkoniyati;

•	 bolalarni tarbiyalashda erkaklarning faollashishi;

•	 uy xoʻjaligida oqilona mehnat taqsimoti;

•	 uy mehnatining ijtimoiy ahamiyatini oshirish;

•	 an’anaviy rol tuzilmalarini modernizatsiya qilish;

•	 jinsga mos keladigan professional va oilaviy rollarni shakllantirish va boshqalar.

Bikaryer oilaning muvaffaqiyati, avvalo, unda yangi gender rollar muvozanatini shakllantira olishiga bogʻliq. 
Agar bunday muvozanat ta’minlansa, bunday oila himoya va qoʻllab-quvvatlovchi tizim sifatida faoliyat koʻr-
satishda davom etadi.

Nikohning mustahkamligi kо‘proq turmush о‘rtoqlarning nikoh barqarorligini saqlash va mustahkamlashga 
qaratilgan psixologik sа’y-harakatlariga, turmush о‘rtoqlarning turli kо‘rsatkichlar (madaniy, mа’rifiy, diniy, etnik 
va boshqa xususiyatlar) bо‘yicha mos kelishiga bog‘liq bо‘lib, bu nikohdan qoniqishda hamda oiladagi gender 
rollarni taqsimlanishida namoyon bо‘ladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

